Эжынэртээ дуугаа, хатараа зорюулнабди
        Энэ їдэрнїїдтэ хаа хаанагїй Эжын їдэр їргэнєєр тэмдэглэгдэнэ. Эжын дулаахан ћайндэр А. Доржиевай нэрэмжэтэ Асагадай юрэнхы ћуралсалай дунда интернат-ћургуулида жэлћээ жэлдэ їргэн дэлисэтэйгээр, баяр баясхалантайгаар їнгэргэгдэнэ. Ушар юуб гэхэдэ, 3 жэлэй саана манай ћургуулида Шэнэ-Элхиин соёлой ћургуулиин филиал манай ћурагшадта їїдэеэ сэлижэ, уран ћайханай орон руу урин дахуулаа. Ћурагшад дуунай, хатарай, ятагын болон морин хуурай нюусануудтай танилсажа байнхай. Энээхэн хугасаа соо їхибїїднай нюдэнэй хужар болохо хатарнуудые гїйсэдхэхэ, шэхэнэй шэмэг болохо ирагуу ћайхан дуунуудые дуулаха шадабаритай болоо.
         Эжын ћайндэртэ зорюулагдаћан концерт наадан эжынэрэй зїрхэ сэдьхэл баясуулаа. Хормейстер Любовь Намсараевнагай ажал онсо тэмдэглэмээр. Эдир Намсараева Виная, Намдакдоржиева Оля хоер эжы тухай дуу дуулахадань, хєєршєєн уяран шагнаћан байха. 10-дахи ангиин Намдакдоржиева Нинын дууе харагшад ехэ халуунаар угтан абаа. Манай ћургуулиин алтан гургалдай Амарсана Намсараева ирагуу хонгёо хоолойгоороо «Дуунуудни» гэћэн дуугаа хангюурдаа. Ород, монгол, арадай буряад дуун, мїнєє їеын дуунууд зэдэлээ.
          Хатарай багша Анна Жамсарановна Зиберт  Буряад орондоо мэдээжэ хореограф юм. Иимэ багшатай болоћондоо бидэ тон омогорходогбди. Анна Жамсарановна хадаа бїхы сэдьхэлээ, хаба шадалаа їхибїїдтэ зорюулдаг. Энэ богонихон саг соо хїїгэд элдэб олон ондоо хатарнуудта ћураа. Илангаяа 11-дэхи ангиин Падиева Алтана, Намдыкова Эрженын амжалтануудаар баясамаар.  
          Буряад арадайнгаа їндэћэн соёл, заншалнуудтай танилсуулжа байћан багшанартаа эжынэрэй зїгћєє баярые хїргэн, саашадаа їхибїїдыемнай хїгжэмэй болон хатарай талаар бїри шадабаритай болгохыень хїсэнэбди.
О-Х. Нанзанова, буряад хэлэнэй багша

